
መልእክት ዘጠኝ 

ለእግዚአብሔር ኢኮኖሚ መፈጸም 

ክርስቶስን የመከታተል ሕይወታችንን ለማጠንከር 

ወርቅ እና የከበሩ ድንጋዮች ያደርገን ዘንድ 

መጽሐፈ ምሳሌን በሚጸልይ መንፈስ ማንበብ 

የመጽሐፍ ቅዱስ ንባብ ክፍል፦ ምሳ. 1፡1-7፤ ኤፌ. 4፡22-24፤ 6፡17-18 

I. መጽሐፈ ምሳሌ የጥበበኛ ሰው ቃሎች ስብስብ ነው (1፡1-7)፤ ሰው እግዚአብሔርን በመገናኘቱ በኩል ከእግዚአብሔር 

የሚቀበለውን ጥበብ በተመለከተ አጽንኦት ይሰጣል (ተዛ. 2 ዜና 1፡10-12፤ ቆላ. 2፡2-3፤ 1፡28-29)፣ ሰው በስብዕና 

ሕይወቱ እንዴት መመላለስ እና ባሕሪውን መገንባት እንዳለበት ያስተምራል (ተዛ. ፊልጵ. 1፡20፤ ገላ. 6፡7-8፤ 5፡22-

26)፦ 

ሀ.  ምሳሌዎቹ የተሰበሰቡት በሕግ ዘመን በዋናነት በሁለት ነገሥታት (በሰሎሞን እና በሕዝቅያስ) ስለሆነ፣ መጽሐፈ ምሳሌ 

ከሕጉ ጋር የተገናኘ የሕጉ ንዑስ ክፍል ተደርጎ መቆጠር ይችላል። 

ለ. ሕጉ የእግዚአብሔር ስዕል ነው፤ እንዲህ እንዳለው [ስዕል]፣ የእግዚአብሔር ሕዝብ ለመገለጡ እና ለመክበሩ 

የእግዚአብሔር ቅጂዎች ይደረጉ ዘንድ እንዲጠብቁት ይጠይቃል—ተዛ. ሮሜ 8፡4። 

ሐ. መጽሐፈ ምሳሌ፣ ከሕጉ ጋር እንደተገናኘ የሕጉ ንዑስ ክፍል፣ ሰዎች እንዴት መመላለስ እና በእግዚአብሔር ባሕሪያት 

መሠረት፣ ማለትም፣ እግዚአብሔር በሆነው ነገር መሠረት ራሳቸውን እንዴት መገንባት እንዳለባቸው ያስተምራል። 

II. መጽሐፈ ምሳሌ ልዩ የሆነ ባሕሪ አለው፤ ያም በሚያነቡት ሰዎች ሁሉ ዘንድ ያለምንም ተቃውሞ መልካም ተደርጎ 

የሚቆጠረውን በብዙ ጠቢባን የቀረበውን የጥበብ ቃሎች ያቀርብልናል፤ ነገር ግን መጽሐፈ ምሳሌ ለእኛ የሆነው ነገር 

የሚመረኮዘው ምን አይነት ሰዎች በመሆናችን እና እርሱን በምንወስድበት መንገድ ላይ ነው፦ 

ሀ.  ጠንካራ አእምሮ ያላቸው ሥነ-ምግባራዊ ሰዎች ከሆንን እና እንደ እውነተኛ ግብረገባዊ ሰዎች ፍጹም ለመሆን የምንሻ 

ከሆነ፣ በእርግጥ ይህ መጽሐፍ ፍጽምናን በመከታተላችን ስኬት እንድናገኝ ይረዳናል፤ ሆኖም ግን፣ በእግዚአብሔር 

መንፈስ መሠረት በመንፈሳችን የምንኖር ሰዎች እንድንሆን አይረዳንም (2 ጢሞ. 4፡22፤ ሮሜ 1፡9፤ 2፡29፤ 7፡6፤ 8፡4-

6፣ 9-11፣ 16፤ 1 ቆሮ. 16፡18፤ 2 ቆሮ. 2፡13-14፤ ፊልጵ. 3፡3፤ ገላ. 5፡15-17፣ 22-25፤ 6፡18፤ ኤፌ. 5፡18፤ 6፡18)፦ 

1. በብሉይ ኪዳን ኢዮብ በግብረገባዊነቱ፣ የስብዕና ፍጹምነትን በመከታተሉ ረክቶ ነበር፣ ነገር ግን እግዚአብሔር 

ከእርሱ የሚፈልገው ያን አልነበረም፤ ይልቁንም፣ እግዚአብሔር ከእርሱ የሚፈልገውን ነገር ተካ፣ የእግዚአብሔርን 

አላማ ለመፈጸም በእግዚአብሔር እንደተፈጠረ ሰው ኢዮብን በማስተጓጎል የእግዚአብሔር ጠላት ሆነ። 

2. የእግዚአብሔር አላማ ለእግዚአብሔር መክበር፣ ለእግዚአብሔር መገለጥ ኢዮብ እርሱን እንዲያተርፈው ነበር፤ 

ለእግዚአብሔር መስጠት የምንችለው ከፍተኛው አገልግሎት ለክብሩ እግዚአብሔርን ለመግለጥ እግዚአብሔርን 

እስከመጨረሻው መጠን ማትረፋችን፣ በእግዚአብሔር መሞላታችን ነው—ፊልጵ. 3፡7-8፣ 12፤ ኢሳ. 43፡7፤ 1 ቆሮ. 

6፡20፤ 10፡31፤ ተዛ. ዮሐ. 17፡1። 

3. ሰውን በመፍጠሩ ያለው የእግዚአብሔር አላማ ሰው የስብዕና ፍጹምነት መገለጥ ሳይሆን የእርሱ መገለጥ እንዲሆን 

እርሱን እንዲያተርፍ እና በእርሱ እንዲሞላ ነው፤ ስለዚህ፣ በስብዕና ፍጹምነት ኢዮብ ያገኘው ስኬት 

በእግዚአብሔር ፈራረሰ፤ ከዚያም ኢዮብ መከታተል፣ ማትረፍ እና መግለጥ ያለበት እግዚአብሔር ራሱን እንደሆነ 

በማመልከት እግዚአብሔር ራሱን ለኢዮብ ለመግለጥ መጣ—ኢዮብ 42፡1-6፤ 10፡13፤ ኤፌ. 3፡9፤ ፊልጵ. 3፡14፤ 2 

ቆሮ. 3፡18፤ 4፡16-18። 

ለ.  ወደ መጽሐፈ ምሳሌ ስንመጣ፣ በመንፈሳችን በመጸለይ ከአእምሮ ወደ መንፈስ ራሳችንን ማዞር ያስፈልገናል (ኤፌ. 

6፡18፤ ሉቃ. 18፡1፤ ቆላ. 4፡2)፤ ወደ መጽሐፈ ምሳሌ በዚህ መንገድ ከመጣን፣ ቃሉን በአዲሱ ሰው እንነካለን፣ 

በፍጥረታዊ ሰዋችን፣ በአሮጌው ሰዋችን እና በእኔነታችን ሳይሆን በመንፈሳችን በሚኖረው ሕይወታችን እና ማንነታችን 

በሆነው በጌታ በኢየሱስ በሆነ ሕይወት እንኖራለን (2 ጢሞ. 4፡22፤ ዮሐ. 6፡57፣ 63፤ ኤር. 15፡16)። 

ሐ.  ራስ-ማዳበርን መቃወም፣ በአሮጌው ፍጥረት ያለውን የፍጥረታዊውን ሰው መገንባት መኮነን (ተዛ. ማቴ. 16፡24፤ ሮሜ 

6፡6፤ ገላ. 2፡20) እና የመጽሐፈ ምሳሌ ቃል መንፈስ እና ሕይወት ይሆንልን ዘንድ በአዲሱ ፍጥረት እንዳለ ዳግም 

እንደተወለደ ሰው (ኤፌ. 4፡22-24፤ 2 ቆሮ. 4፡16) ቃሉን በጸሎት መንፈስ ለመንካት በመንፈስ መንፈሳችንን 

በማንቀሳቀስ (ዮሐ. 6፡63፤ ማቴ. 4፡4፤ ኤፌ. 6፡17-18) ወደ መጽሐፈ ምሳሌ መምጣት አለብን። 



መ. እንደ አዲስ ኪዳን አማኞች፣ መጽሐፈ ምሳሌ በእግዚአብሔር ቅዱስ መጽሐፍት ውስጥ ያለ የቅዱስ ቃሉ ክፍል መሆኑን 

ማመን አለብን፤ መዝሙረኛው “እጆቼንም ወደ ወደድኋቸው ወደ ትእዛዛትህ አነሣለሁ” (መዝ. 119፡48) ይላል። 

እጃችንን ወደ እግዚአብሔር ቃል ማንሣት በሞቀ ስሜት እና በደስታ እንደምንቀበለው እና አሜን እንደምንለው 

ለማመልከት ነው (ነህ. 8፡5-6)። 

ሠ. መጽሐፈ ምሳሌ ከእግዚአብሔር የሕይወት አቅርቦትን እንቀበል ዘንድ ወደ ውስጥ የምንተነፍሰው የእግዚአብሔር 

እስትንፋስ ነው፤ መጽሐፍ ቅዱስ የእግዚአብሔር ወደ ውጪ መተንፈስ ነው፤ የትኛውንም ጥቅስ በጸሎት ሁሉ 

ስናነብብ፣ ይህ እየጸለዩ-ማንበብ የእግዚአብሔርን እስትንፋስ ወደ ውስጥ መተንፈሳችን ይሆናል—2 ጢሞ. 3፡16፤ 

ኤፌ. 6፡17-18፦ 

1. በመጽሐፈ ምሳሌ ያሉት ቃሎች ሁሉ ሙሉ በሙሉ በክርስቶስ አካል የለበሰው የእግዚአብሔር መተንፈስ ናቸው፤ 

መጽሐፈ ምሳሌን ስናነብብ፣ እግዚአብሔር ወደ ውጪ የተነፈሳቸውን ነገሮች በሙሉ ወደ ውስጥ መተንፈስ 

ያስፈልገናል፤ በመጽሐፈ ምሳሌ ውስጥ ያለውን መለኮታዊ እስትንፋስ ወደ ውስጥ በመተንፈስ፣ አብዝተን 

የሚናገረውን እግዚአብሔር እንቀበላለን፣ አብዝተን ክርስቶስን እንደሰታለን—2 ጢሞ. 3፡16፤ ዮሐ. 20፡22። 

2. የእስራኤል ልጆች ትእዛዛቱን፣ ስርዓቶቹን እና ድንጋጌዎቹን እንዲጠብቁ ሲታዘዙ፣ ዛሬ እኛ ደግሞ ክርስቶስን 

መጠበቅ (keep) አለብን፤ ክርስቶስን በመውሰድ፣ ክርስቶስን በመጠበቅ እና ከእርሱ ጋር በመጣበቅ፣ እርሱን 

እናተርፈዋለን፣ እንደሰተዋለን እና እንኖረዋለን፤ ክርስቶስን መውደድ፣ ክርስቶስን መጠበቅ፣ ክርስቶስን [ለሌሎች] 

ማስተማር፣ ክርስቶስን መልበስ እና ክርስቶስን መጻፍ ያስፈልገናል—ዘዳ. 6፡1፣ 5-9፤ ፊልጵ. 3፡9፤ 1፡19-21። 

3. ቅዱሳት መጽሐፍት የእግዚአብሔር ወደ ውጭ መተንፈስ ስለሆኑ (2 ጢሞ. 3፡16)፣ የእግዚአብሔርን ቃል 

በመቀበል መጽሐፈ ምሳሌን ጨምሮ ቅዱሳት መጽሐፍትን በጸሎት ሁሉ ወደ ውስጥ መተንፈስ አለብን (ኤፌ. 

6፡17-18)፤ መጽሐፍ ቅዱስን ስናስተምር ሳለን፣ እግዚአብሔርን ወደ ሰዎች ውስጥ እየተነፈስን መሆን አለብን። 

ረ. በመንፈሳችን በእግዚአብሔር ሙላት በመሞላት መጽሐፈ ምሳሌን ማንበብ አለብን (ኤፌ. 5፡18-19፤ 3፡19)፤ 

በተጨማሪም፣ መጽሐፈ ምሳሌን በአዲስ ኪዳን የሕይወት መንፈስ (ሮሜ 8፡2)፣ ዳግም በተወለደው መንፈሳችን (ቁ. 

16) እና ቃሎቹን ከመንፈስ እና ከሕይወት ጋር ለማዋሐድ (ተዛ. ዮሐ. 6፡63) ከንባባችን ጋር ጸሎትን በማዋሐድ 

ማንበብ አለብን (ኤፌ. 6፡17-18)። 

III. በእግዚአብሔር ኢኮኖሚ መሠረት፣ እንደ ወርቅ የሆኑት ትልልቆቹ ምሳሌዎች፣ እንደ ከበሩ ድንጋዮች የሆኑት ትንንሾቹ 

[ምሳሌዎች] አሮጌው ሰዋችንን እንድንገነባበት አይደሉም፤ ይልቁንም፣  እንድንገነባበት ናቸው፣ ይህም እንደ 

የእግዚአብሔር የልብ መሻት እና ከፍተኛ-የመጨረሻ-ምርጥ ግብ አዲሰቱ ኢየሩሌምን የምታጠናቅቀውን የክርስቶስን አካል 

በማፍራት እና በመገንባት ለእግዚአብሔር ኢኮኖሚ መፈጸም ክርስቶስን የመከታተል ሕይወታችንን ለማጠንከር አዲሱ 

ሰዋችንን እንድንገነባበት ናቸው፦ 

ሀ. አዲሱ ሰዋችንን መገንባት እንችል ዘንድ እና መንፈሳችንን ከነፍሳችን መለየት የምንችል እንሆን ዘንድ ሕያው እና 

የሚሠራ የሆነውን የእግዘአብሔርን ቃል በሚጸልይ መንፈስ መቀበል ያስፈልገናል—ዕብ. 4፡12፦ 

1. የጠላት ስልት ሁል ጊዜ መንፈሳችንን ከነፍሳችን ጋር መቀላቀል ነው፤ ታላቁ ችግራችን ቅልቅላችን ነው፤ በብርሃኑ፣ 

በመገኘቱ በመሞላት እግዚአብሔርን አብዝተን ባወቅን መጠን፣ ከኃይል ይልቅ ቅልቅል-አልባ መሆንን አብዝተን 

እንደ ውድ መዝገብ እንይዛለን—ማቴ. 5፡8፤ ሉቃ. 11፡34-36፤ መዝ. 119፡105፣ 130። 

2. እንዲህ ያለውን ቅልቅል የማስወገጃ መንገዱ በመንፈስ ቅዱስ መገለጥ በኩል ነው፤ የነፍስ እና የመንፈስ መለያየት 

የሚመጣው የልባችንን ሃሳቦች እና ውጥኖች ለመግለጥ በውስጣችን በማብራት የእግዚአብሔር ቃል ሲያበራልን 

ነው—36፡9፤ 1 ጴጥ. 2፡9። 

3. ከእግዚአብሔር ቃል በሆነው በእግዚአብሔር ማብራት ሥር የምናየው ነገር በሙሉ በብርሃን ይገደላል፤ 

በክርስቲያን ልምምድ ውስጥ ያለው ታላቁ ነገር ከብርሃን የሚመጣው መግደል ነው፤ የነፍስ እና የመንፈስ 

መለያየት የሚመጣው ከማብራቱ ነው—ኢሳ. 6፡1-8፤ ሐዋ. 9፡1-4፤ 13፡9-10። 

4. መገለጥ እግዚአብሔር የሚያየውን ማየት ነው፤ ውጥኖቻችንን እና በማንነታችን ውስጥ ያሉትን የጠለቁ ሃሳቦች 

እግዚአብሔር እንደሚያያቸው ለማየት እግዚአብሔር ዓይኖቻችንን መክፈቱ ነው፤ እግዚአብሔር ሃሳቦቻችንን 

እንዳጋለጣቸው እና የልባችንን ውጥኖች እንዳሳየን፣ ነፍሳችን ከመንፈሳችን ትለያለች። 

5. እየጸለዩ-ከማንበብ ውጪ፣ መጽሐፈ ምሳሌ የምሳሌዎች ስብስብ ብቻ ነው፣ ነገር ግን መጽሐፈ ምሳሌን በጸሎት 

ስናነብበው፣ ማለትም፣ መጽሐፈ ምሳሌን እየጸለይን-ስናነብበው፣ እየጸለይን-ማንበባችን ምሳሌዎቹ በሙሉ 

የመንፈስ እና የሕይወት ቃሎች እንዲሆኑ ያደርጋቸዋል። 

ለ. ወደ መጽሐፈ ምሳሌ መምጣት ያለብን እንደፊደል-ጠባቂ ሳይሆን እንደ እግዚአብሔር ፈላጊ ነው፤ እግዚአብሔርን 

በፍጹም ልባችን የምንፈልግ፣ የፊቱን ገጽታ በመፈለግ የእግዚአብሔርን ፊት የምንሻ፣ ፊቱን በላያችን እንዲያበራ 

እግዚአብሔርን የምንጠይቅ እና በእግዚአብሔር መገኘት ውስጥ የምንመላለስ መሆን አለብን—መዝ. 27፡8፤ 105፡4፤ 

119፡2፣ 10፣ 58፣ 135፣ 168፤ 2 ቆሮ. 3፡6። 

IV. ኤፌሶን 4፡22-24 በክርስቶስ ውስጥ ያለ አንድ አማኝ ሁለት ሰዎች እንዳሉት በግልጽ ይነግረናል—አሮጌው ሰው እና 

አዲሱ ሰው፤ አሮጌው ሰው በፍጥረታዊ ውልደታችን በኩል ከአዳም የሆነ ሲሆን፣ አዲሱ ሰው ደግሞ በአዲስ ውልደት፣ 

ዳግም በመወለድ ከክርስቶስ የሆነ ነው፤ አሮጌውን ሰው የማስወገድ እና አዲሱን ሰው የመልበስ ኑሮ መኖር ያስፈልገናል፤ 

በእግዚአብሔር ኢኮኖሚ መሠረት፣ መጽሐፈ ምሳሌ ጥቅም ላይ መዋል ያለበት አሮጌውን ሰዋችንን ለማዳበር እና 

ለመገንባት ሳይሆን ዳግም የተወለደውን አዲሱን ሰዋችንን ለማዳበር እና ለመገንባት ነው፦  

ሀ.  በእግዚአብሔር ኢኮኖሚ መሠረት ወደ መጽሐፈ ምሳሌ ውስጠ-መሠረታዊ ትርጉም ውስጥ ለመግባት፣ በአዲሱ 

ፍጥረት መሠረት የሚኖሩ ሰዎች መሆን ያስፈልገናል (ገላ. 6፡15)፤ አሮጌው ፍጥረት የእግዚአብሔር ሕይወት እና 

መለኮታዊው ባሕሪ የሌለው በአዳም ውስጥ ያለው አሮጌው ሰው (ኤፌ. 4፡22)፣ በውልደት ያገኘነው ፍጥረታዊ 

ማንነታችን ነው፤ አዲሱ ፍጥረት በክርስቶስ ውስጥ ያለ አዲሱ ሰው (ቁ. 24)፣ በእግዚአብሔር ሕይወት እና 

መለኮታዊ ባሕሪ የተሠራ (ቁ. 36፤ 2 ጴጥ. 1፡4)፣ ክርስቶስ እንደ ቅንብሩ ያለው (ቆላ. 3፡10-11) እና አዲስ ቅንብር 

የሆነ በመንፈስ ዳግም የተወለደው ማንነታችን ነው (ዮሐ. 3፡6)።  

ለ.  በመንፈሳችን ውስጥ እጹብ፣ ድንቅ፣ በሂደት ያለፈ፣ ሁሉን-ያካተተ፣ ሰባት-እጥፍ ያየለ፣ ሕይወት-የሚሰጥ መንፈስ አለ 

(ፊልጵ. 1፡19፤ ራእ. 4፡5፤ 5፡6፤ 1 ቆሮ. 15፡45፤ 2 ቆሮ. 3፡6፤ ሮሜ 8፡16)፤ በተጻፈው የእግዚአብሔር ቃል ውስጥ 

ያለውን (10፡35) የእግዚአብሔር ሕያው ቃል የሆነውን ክርስቶስ ለመገናኘት መንፈሳችንን ስናንቀሳቅስ (ዮሐ. 1፡1፤ 

5፡39-40)፣ እንደ መንፈስ የሚተገበረው የእግዚአብሔር ቃል ይሆንልናል (ኤፌ. 6፡17-18)፤ ያኔ በመጽሐፍ ቅዱስ 

ውስጥ የሚገኝ የትኛውንም ቃል ማንበባችን እኛን ለማነቃቃት መንፈስ እና ሕይወት ይሆንልናል (ዮሐ. 6፡63)። 

ሐ. መጽሐፍ ቅዱስን፣ እኔነትን እንድናዳብር እና ፍጥረታዊውን ሰው እንድንገነባ የሚያስተምር ከሚመስለው መጽሐፍ 

በጸሎት መንፈስ እና ድባብ እርሱን በመቀበል በብርሃን፣ በሕይወት፣ በመንፈስ እና በመንፈሳዊ ምግብ የተሞላ ወደ 

ሆነ መጽሐፍ ማዞር ያስፈልገናል፤ ይህ እኔነታችንን ያፈራርሰዋል፣ ፍጥረታዊ ሰዋችንን ይሰብረዋል፣ በሦስታንዱ 

አምላክ የተጠናቀቀ መንፈስ አቅርቦት ይሰጠናል። 

V. ጌታን የምንወድ እና የራስ-ፍጹምነትን ሳይሆን ክርስቶስን የምንከታተል (ተዛ. ፊልጵ. 3፡3-14)፣ በመላው መጽሐፍ ቅዱስ 

ውስጥ ያለውን የጌታን ቃል የምንወድ እና የፊደል አስተምህሮዎችን ለመሻት ሳይሆን መንፈስን እና የሕይወትን ቃል 

ለመሻት በሚጸልይ መንፈስ የምናነብብ (ተዛ. ዮሐ. 5፡39-40፤ 2 ቆሮ. 3፡6) ሰዎች መሆን አለብን፤ መጽሐፈ ምሳሌን 

ማንበብ ያለብን ራስን-ለማዳበር እርዳታ ለማግኘት ሳይሆን የመለኮታዊ ባሕሪያት መገለጦች በሆኑት በመለኮታዊ ሰናይ 

ባሕሪያት ፍጹም የሆነ የክርስቲያን ሕይወት መኖር እንችል ዘንድ መንፈሳችንን ለመመገብ ነው (ገላ. 5፡22-23፤ ማቴ. 

5፡5-9)። 

 

 

 

 

 


